
Matutulungan

mo ang isang

may problema sa

alkohol o droga.

Kailangan mo

lamang ang mga

katotohanan, at

malaking

pagmamahal.

Paano Ako Makakatulong?
Una ay alamin kung paano makikita ang
mga palatandaan. May kaibigan ka ba o
miyembro ng pamilya na nagiging dahilan
ng mga problema sa trabaho? Nakagugulo sa
bahay? Nahihirapan ba silang makisama sa
mga tao? Iyon ay nagsasabi sa iyo na
maaaring may problema. Ngayon ay narito
kung paano malalaman kung ano ito.

Ito ba ay Alkohol?
Ang mga taong umiinom nang sobra ay
humaharap sa mga walang kabuluhang
panganib na tulad ng pag-inom at
pagmamaneho. Maaari silang
magkaproblema sa batas.
Ang pag-inom ay maaaring maging sakit na
may mga sariling sintomas. Kapag
nagsimula silang uminom, nakakatigil ba
sila? Kailangan ba nilang patuloy na
uminom upang maging mabuti ang
pakiramdam? Kung kailangang hindi sila
uminom, nagsisimula bang manginig ang
kanilang katawan?

Ito ba ay mga Pildoras?
Ang isang nasa mga pildoras ay magiging
antukin at mabagal. Magiging napakatamad
nila upang gumawa ng mga bagay na
kailangan nilang gawin o gustong gawin.
Sila ay maaaring malito, o maaaring labis na
mabawasan ang kanilang timbang.

Ito ba ay Cocaine?
Galit, baliw na salita at biglang pagbabago
ng damdamin ay mga palatandaan. Ang tao

ay maaaring hindi makatulog, o maaaring
malaki ang mabawas sa kanilang timbang.

Una ay Alamin Kung Saan
Makakakuha ng Tulong
Kausapin ang iyong doktor. Makakatawag ka
rin sa 1-800-564-6600 para sa paggamot
sa droga at mga tagatulong sa paggaling.
Pagkatapos ay kausapin ang taong may
problema.

Ano ang Sasabihin Ko?
Kausapin sila sa susunod na maging dahilan
ng problema ang kanilang bisyo. Maghintay
hanggang sila ay hindi lango, at kausapin
sila nang pribado. Pag-usapan ang tungkol
sa mga problemang nangyari sa nakaraan.
At saka sabihin sa kanila kung paano
kukuha ng tulong. Maging handang sabihin
ang gagawin mo kung hindi sila susubok.
Kung iniisip mo na ang iyong anak ay may
problema, maaari mong sabihin ang mga
bagay na tulad ng:
� "Mahal kita at nag-aalala ako na

maaaring may problema ka."
� "Alam kong maraming kabataang

gumagawa nito, pero ito’y masama sa iyo.
Maaari kang mapahamak."

� "Hindi ka nag-iisa. Matutulungan ka
namin na malampasan ito. Narito ang
gagawin ko upang makatulong."
Sa isang bata o isang may sapat na

gulang, huwag magsalita lamang —
makinig. Tiyakin na alam nila na mahal
ninyo sila.

PAG-ABUSO SA
SUBSTANSIYA

Alamin ang mga Palatandaan
upang Tulungan ang isang

Mahal sa Buhay

